
Annotatsiya: chizmachilik fanining rivojlanish tarixi to’g’risida fikr yuritilgan. Tarixiy 
shaxslarning bu fan bo’yicha amalga oshirilgan ishlari haqida ma’lumot berilgan.

Kalit so’zlar: grafika, chizmachilik, mashanasozlik, me’morchilik, qurilish, muhandis, fasad, 
tasvir.

Har bir fanning paydo bo’lish va rivojlanish tarixi bo’gani kabi, bu fanning ham o’z tarixi 
mavjud. Grafika tarixi jamiyat, fan va madaniyat, memorchilik tarixi bilan uzviy bogliq. Shuning 
uchun ular birgalikda o’rganiladi. Bugungi kungacha saqlanib qolgan ibtidoiy odamlarning 
g’orlar va qoylarga o’yib chizilgan tasvirlari,mehnat va ov qurollari grafika tarixining uzoq 
o’tmishini o’rganishi uchun bebaho manba bo’lib hisoblanadi. Bunday tasvirlarni Misrda, Yenisey 
daryosining qirg’oqlarida hatto O’zbekiston hududida ham uchratish mumkin. Bu rasmlar orqali 
o’tmishdagi ajdodlarimizning hayot tarzi, urf-odatlarini hamda o’tmishdagi voqealar haqida 
tasavvur qilish mumkin. Tarixni o’rganishda qimmatbaho manba bo’lib xizmat qiladi.

Dastlabki chizmalar va rasmlar o’rtasida deyarli farq bo’lmagan. Tasvirlar ko’z bilan chamalab 
qo’lda chizilgan. Misol uchun oyog’iga nayza qadalgan buqa (paleolit davrida Xo’jakent 
qishlog’ida Chirchiq daryosi yonbag’ridagi qoyaga ishlangan) tasvir, Sankt Peterburgdagi 
Ermitaj muzeyida saqlanayotgan Sug’d laganchasiga o’yib tushurilgan ko’shk fasadi chizmasi, 
XV asrda ishlangan Go’ri Amir maqbarasi va madrasalar tasvirlari [1:7]. Chimachilik fanining 
rivojlanishida juda ko’p shaxslar o’z hissalarini qo’shgan. Jumladan Abu Rayhon Beruniy, Ibn 
Sino, Leonardo da Vinchi, G.Monj, S.P.Korolev, N.F.Chetveruxin kabi ko’plab ajoyib allomalar, 
rassomlar, muhandislar va arxitektorlar ham. Ular asarlarida chizmachilik fani to’g’risida 
ma’lumot berib o’tganlar. 

Arximed shar hajmi va sirtining yuzasi haqidagi teoremani isbot qilgan. Bu shar sirtiga 
chizilgan silindrning chizmasi bo’lgan. Uning vasiyatiga ko’ra, unchalik katta bo’lmagan tosh 
kolonna uning qabri ustiga o’rnatilib, unga shar va silindrning chizmalari o’yib tasvirlangan 
[2:12]. Qadim o’tmishda ham muhandislik grafikasi katta ahamiyatga ega bo’lgan. Imoratlarning 
ulug’vorligi ularning devorlariga tushurilgan naqshinkor chizmalarida, o’sha vaqtlarda ham 
muhandislik va memorchilikning katta ahamiyatga ega ekanligini ko’rish mumkin. Misr 
ehromlari, piramidalar, ibodatzonalar, Tojmahal, Registon va boshqa shu kabi inshoatlarida 
grafika va san’atning sirli jozibasi aks etadi.

Abu Rayhon Beruniy (973-1048) shar ichida 5 xil muntazam ko’pyoqliklar yasash mumkinligini 
chizmalar orqali isbotlab bergan. Abu Nasr Farobiy (873-950) o’zining geometrik yasashlarga doir 
asarlarida konstruktiv geometrik masalalarni yechishni bayon etgan. Ayniqsa pargor yordamida 
geometrik masalalarni chizmalar orqali isbotlab bergan. Mirzo Ulug’bek yulduzlar xaritasini 
juda aniqlik bilan chizgan mashhur astranom olim ekanligi butun dunyoga ma’lum [3:5]. Temur 
va temuriylar davrida ham muhtasham binolar, masjid va madrasalar qad ko’targan. Bog’ va 
xiyobonlar tashkil qilingan. Temur (1336-1405) barpo etgan inshoatlarining ulugvorligi Oq saroy 
peshtog’iga “Qudratimizni ko’rmoq istasang, binolarimizga boq” deganyozuvida o’z ifodasini 
topadi [1:13]. Turli davlatlardan kelgan usta va hunarmandlarning o’zaro hamkorligi natijasida 

ishlangan san’at asarlari (binolar, masjid va madrasalar) hali hanuzgacha dunyoni lol qoldirib 
kelmoqda. Bugingi kunda ham chizmachilik fani turmush tarzimizning  ajralmas bir bo’lagidir. 
Mashinasozlik va qurilishning har qanday sohasini (samalyotsozlik, avtomobilsozlik, ko’priklar, 
yo’llar, turar joy va sanoat binolarini) muhandisliksiz tasavvur qilish mumkin emas. Bir so’z 
bilan aytganda bugungi kunda bu fanni butun jamiyat, butun borliq tan olmoqda.

